
Frá framkvæmdastjóra
Á árinu 2009 fagnaði UNICEF 

þeim merku tímamótum að 

tuttugu ár voru liðin frá því 

að Barnasáttmáli Samein-

uðu þjóðanna var lagður 

fyrir allsherjarþing Samein-

uðu þjóðanna. Barnasátt-

málinn er sögulegur áfangi 

í því mikilvæga verkefni að 

búa börnum betri heim. 

Hann er viðurkenning að-

ildarríkja Sameinuðu þjóð-

anna á að öll börn njóti ákveðinna grunnréttinda – alltaf og 

án undantekninga; óháð þjóðerni, menningu og kyni.

Áhrif Barnasáttmálans eru óumdeilanleg. Í fjölda ríkja, 

þar á meðal á Íslandi, hefur löggjöf verið endurbætt til 

samræmis við sáttmálann og í sumum tilvikum hafa sér-

stök ákvæði um réttindi barna jafnvel verið sett í stjórn-

arskrár. Sáttmálinn hefur einnig breytt sýn alþjóðlegra 

stofnana á starf sitt í þágu barna; þar sem leiðarljósið 

hefur færst frá þörfum til réttinda. Í dag er óhætt að segja 

að starf UNICEF grundvallist á Barnasáttmálanum og þeirri 

sannfæringu að öll börn hafi ófrávíkjanlegan rétt til heilsu, 

menntunar, jafnréttis og verndar.

Við hjá UNICEF á Íslandi erum stolt af því að vera hluti af 

samtökum sem setja réttindi barna í öndvegi. Styrktarað-

ilar okkar geta sömuleiðis verið stoltir. Þar sem UNICEF 

treystir eingöngu á frjáls framlög eru styrktaraðilar UNICEF 

það bakland sem gerir starf samtakanna mögulegt. Við 

erum þakklát þeim fjölda íslenskra einstaklinga og fyr-

irtækja sem fylla þann örláta hóp og taka um leið þátt í því 

verðuga verkefni að tryggja börnum réttindi sín.

Þrátt fyrir að enginn annar mannréttindasáttmáli hafi 

verið fullgiltur af fleiri ríkjum en Barnasáttmálinn er hið 

skýra boð um að börn séu sjálfstæðir einstaklingar með 

eigin réttindi allt of víða fótum troðið. Átakanlegustu 

dæmin um hvernig heiminum hefur mistekist að uppfylla 

réttindi barna sinna er skelfilega hár barnadauði í fátækari 

ríkjum heims, hinn gríðarlegi fjöldi barna sem fá ekki 

menntun eða eru þolendur ofbeldis og misnotkunar 

á hverjum degi. Þá eru börn allt of sjaldan spurð álits 

þegar kemur að málum sem þau varða, eins og 12. grein 

Barnasáttmálans kveður á um.

Margt hefur áunnist og yfir mörgu er að gleðjast á tutt-

ugu ára afmæli Barnasáttmálans. Fyrst og fremst eru 

tímamótin þó áminning um það sem enn er óunnið. Með 

aðstoð styrktaraðila okkar munum við hjá UNICEF halda 

ótrauð áfram að leggja okkar af mörkum til að skapa ver-

öld sem setur börnin sín í fyrsta sæti. Vegna þess að það 

er réttur þeirra.

Stefán Ingi Stefánsson

framkvæmdastjóri UNICEF Ísland

©UNICEF / Holt ©UNICEF / roger LeMonde

Frá framkvæmdastjóra I. Barnasáttmálinn 20 ára
Árið 2009 markaði tímamót í starfi UNICEF þar sem 

samtökin fögnuðu 20 ára afmæli Barnasáttmála Sameinuðu 

þjóðanna, útbreiddasta mannréttindasáttmála heims. Í 

þessa tvo áratugi hefur sáttmálinn verið leiðandi í starfi 

UNICEF, starfi sem hefur það markmið að standa vörð 

um réttindi barna, tryggja þeim grunnþjónustu og veita 

þeim aukin tækifæri til að nýta hæfileika sína til fulls. Ann 

M. Veneman, framkvæmdastjóri UNICEF, sagði í tilefni 

tímamótanna að sáttmálinn hafi breytt því hvernig litið sé á 

börn og hvernig komið sé fram við börn um allan heim.

Inntak Barnasáttmálans
Barnasáttmálinn eða Samningur Sameinuðu þjóðanna 

um réttindi barnsins  felur í sér alþjóðlega viðurkenningu 

á því að börn séu hópur sem hafi sjálfstæð réttindi, óháð 

foreldrum eða forsjáraðilum, og að þau þarfnist sérstakrar 

umönnunar og verndar umfram hina fullorðnu.  

Sáttmálinn samanstendur af 54 greinum og tveimur 

viðaukum. Honum er ætlað að standa vörð um réttindi 

barna frá fæðingu til fullorðinsára, eins og réttinn til 

að halda persónulegum auðkennum, réttinn til nafns 

og ríkisfangs, réttinn til menntunar og réttinn til bestu 

fáanlegu heilsugæslu og vernd fyrir misnotkun og 

vanrækslu.

Þessi réttindi eru studd af fjórum ákvæðum sáttmálans 

sem nefnd eru grundvallarreglurnar fjórar. Þær eru: 

1) Jafnræði – bann við mismunun;  

2) að það sem barninu sé fyrir bestu liggi til grundvallar 	

í        öllum málum sem það varðar;  

3) réttur barna til lífs og þroska;  

4) réttur barna til að láta skoðanir sínar í ljós og hafa 

áhrif.

Samkvæmt sáttmálanum er það skylda ríkisstjórna að 

gera allt sem í þeirra valdi stendur til að uppfylla þau 

réttindi sem hann kveður á um. Einnig er vikið að hinu 

sérstaka hlutverki sem foreldrar gegna í uppeldi barna 

sinna.

Útbreiddasti mannréttindasáttmálinn
Barnasáttmálinn var samþykktur á allsherjarþingi 

Sameinuðu þjóðanna 20. nóvember 1989. Alls hefur 191 

ríki fullgilt sáttmálann,  sem gerir hann að útbreiddasta 

mannréttindasáttmála í heimi. Fullgilding felur í sér að 

ríki skuldbinda sig til þess að tryggja og virða þau réttindi 

barna sem fram koma í sáttmálanum. Auk þess hafa 

fleiri en sjötíu ríki innleitt sérstök barnalög sem byggja á 

ákvæðum Barnasáttmálans.

Sáttmálinn var undirritaður fyrir Íslands hönd árið 1990 

og fullgiltur í nóvember 1992. Nú hefur verið ákveðið að 

leggja fyrir frumvarp um lögfestingu sáttmálans á Íslandi. 

Dóms- og mannréttindaráðherra hefur kynnt frumvarpið 

fyrir ríkisstjórn og stefnt er að framlagningu þess. 

Afmælisárið 2009
Yfir 160 viðburðir áttu sér stað um allan heim til að 

minnast 20 ára afmælis Barnasáttmálans. Afmælisárinu 

var fagnað á Íslandi og hófst á fréttaritaraþjálfun unga 

fólksins þar sem áhersla var lögð á að veita ungu 

fólki tæki og þjálfun til þátttöku og skoðanaskipta. Í 

framhaldinu tóku ungir fréttaritarar að sér að gera 

útvarpsþætti um Barnasáttmálann á Rás 1. Ungmennaráð 

UNICEF, Barnaheilla og umboðsmanns barna stóðu að 

margvíslegum aðgerðum og gjörningum í afmælisvikunni 

kringum 20. nóvember Að endingu var haldið upp 

á afmælið í Snælandsskóla þar sem námsvefur um 

Barnasáttmálann var opnaður. Nánar verður fjallað um 

þessa viðburði í kafla þrjú um innanlandsstarf.

Þegar 20 ára afmælinu var fagnað í höfuðstöðvum 

UNICEF í New York sagði Ann M. Veneman, framkvæmda-

stjóri UNICEF, að stærsta áskorun næstu 20 ára yrði að 

gera hagsmuni barna miðlæga í öllu því sem mannkynið 

tæki sér fyrir hendur. „Það er sameiginleg ábyrgð okkar 

allra að tryggja rétt hvers barns til afkomu, þroska, vernd-

ar og þátttöku,” sagði Ann Veneman. 

©UNICEF / Holt ©UNICEF / Noorani

UNICEF á Íslandi er ein af 36 landsnefndum sem starfa 

í nafni UNICEF í efnaðri löndum heimsins. Landsnefndir 

UNICEF sinna fjölbreyttum hlutverkum en aðalmarkmið 

þeirra er þó undantekningarlaust að afla styrkja við starf 

UNICEF í þágu barna um allan heim. 

Heimsforeldrar
Allt frá því að íslensk landsnefnd fyrir UNICEF var stofnuð 

árið 2004 hefur heimsforeldraverkefnið verið hjartað í starf-

seminni. Heimsforeldrar styrkja starf UNICEF með föstum 

mánaðarlegum framlögum og var meðalframlag íslenskra 

heimsforeldra í lok árs 2009 um 1.300 krónur á mánuði. Alls 

bættust 3.359 einstaklingar í hópinn á árinu og munar þar 

mest um tæplega tvö þúsund manns sem skráðu sig á degi 

rauða nefsins sem var í beinni sjónvarpsútsendingu í des-

ember (sjá nánar hér til hliðar). Aðrar skráningar komu m.a. 

í gegnum netmiðla og götukynningu þar sem gengið var í 

hverfi á höfuðborgarsvæðinu í þeim tilgangi að kynna UNI-

CEF og þá sérstaklega heimsforeldraverkefnið fyrir íbúum. 

Einnig gerðust tæplega 200 manns heimsforeldrar eftir að 

hafa séð sjónvarpsauglýsingar sem birtar voru í samstarfi 

við Skjá einn.

Á Íslandi eru hlutfallslega flestir heimsforeldrar eða um 

5 prósent landsmanna. Alls námu framlög heimsforeldra 

rúmri 161 milljón á árinu og renna þeir fjármunir til lang-

tímaþróunarverkefna UNICEF í þágu barna um allan heim. 

Heimsforeldraverkefnið veitir landsnefndinni einnig mik-

ilvæga tengingu við grasrót íslensks samfélags auk þess 

sem það hefur sýnt sig í undanförnum efnahagsþrengingum 

á Íslandi að um er að ræða afar stöðugan hóp styrktaraðila.

Í lok ársins var í fyrsta sinn ráðist í að hringja í heims-

foreldra til að þakka þeim fyrir stuðninginn og undirstrika 

mikilvægi hans, auk þess sem tækifærið var notað og fólki 

boðið að hækka framlag sitt hóflega. Skemmst er frá því að 

segja að þessi samskipti við heimsforeldra hafa verið einkar 

II. Fjáröflun
Dagur rauða 
nefsins
UNICEF hélt dag rauða 

nefsins hátíðlegan í ann-

að skiptið á Íslandi þann 4. 

desember 2009. Árangurinn 

var framar björtustu vonum. 

Alls gengu um tvö þúsund einstakl-

ingar í lið heimsforeldra  og yfir fimm þúsund trúðanef 

voru seld sem fjölmargir notuðu til að gleðja samferða-

fólk sitt í aðdraganda dagsins. Stök framlög og ágóði af 

sölu námu tæpum 20 milljónum. 

Hugmyndin að baki degi rauða nefsins er einföld: 

Að nota grín og gamanmál til að koma alvarlegum 

skilaboðum á framfæri og safna fé til verkefna UNICEF 

fyrir börn sem eiga um sárt að binda. Hápunktur söfn-

unarátaksins var yfir fimm tíma sjónvarpsútsending 

á Stöð 2 þar sem margir af helstu skemmtikröftum 

landsins brugðu á leik og áhorfendur fengu að kynnast 

aðstæðum barna í fátækari löndum heims og rétta fram 

hjálparhönd.

Dagur rauða nefsins var fyrst haldinn hátíðlegur árið 

2006 og var árangurinn framar vonum. Upprunalega er 

hugmyndin þó runnin undan rifjum bresku góðgerða-

samtakanna Comic Relief, og er dagurinn hérlendis 

haldinn á samvinnu við þau samtök. 

Fjöldi fólks átti þátt í að gera dag rauða nefsins að 

veruleika, þar á meðal leikarar, listamenn, kvikmynda-

tökufólk og starfsfólk samstarfsfyrirtækja UNICEF. Eiga 

allir þessir aðilar bestu þakkir skildar. Helstu samstarfs-

aðilar á degi rauða nefsins voru Saga film, 365 og 

Vodafone.

©UNICEF / Íris Björk Reynisdóttir ©UNICEF / Pomponi

gefandi auk þess sem mikill fjöldi hefur kosið að auka nú 

þegar rausnarlegan stuðning sinn við börn sem búa við 

fátækt og skert réttindi. Í ljósi góðrar reynslu verður áfram 

haldið að hafa samband við heimsforeldra með þessum 

hætti á árinu 2010.

Velgerðasjóðurinn Aurora
Í febrúar tilkynnti stjórn Auroru velgerðasjóðs að sjóðurinn 

myndi veita 43,5 milljónum til tveggja verkefna UNICEF 

í sitt hvoru Afríkuríkinu. Annars vegar er um að ræða 

3,5 milljóna styrk vegna verðlaunaðs útvarpsverkefnis 

samtakanna með börnum og ungmennum í Mósambík 

sem snýr að jafningjafræðslu, sjálfstyrkingu og þátttöku 

barna. Hins vegar var um að ræða aðra úthlutun sjóðsins til 

umfangsmikils verkefnis á sviði menntunar í Síerra Leóne.

Síðarnefnda verkefnið er veigamesta verkefni velgerða-

sjóðsins frá stofnun. Í febrúar 2009 hafði sjóðurinn alls ráð-

stafað 116 milljónum á fjórum árum til verkefnisins, að með-

töldum 36 milljónum króna sem stofnendur sjóðsins lögðu í 

byggingu 50 skóla í fátækustu héruðum landsins árið 2006. 

Í krafti þessara verkefna hefur á annað hundrað kennara 

hlotið endurmenntun og um 60 skólabyggingar risið með 

tilheyrandi vatnsveitu- og frárennsliskerfum, húsbúnaði og 

kennslugögnum. Aðalmarkmið verkefnisins er að byggja 

upp barnvænt menntakerfi og skólahúsnæði, einkum með 

þarfir stúlkubarna í huga, í hinu fátæka Kónó-héraði.

Neyðaraðstoð á Gaza
Í lok desember 2008 réðst Ísraelsher inn á Gaza-svæðið í 

Palestínu. Afleiðingar átakanna sem blossuðu upp í kjölfarið 

voru skelfilegar fyrir barnunga íbúa Gaza og stóð UNICEF 

fyrir umfangsmikilli neyðaraðstoð sem fólst m.a. í flutningi 

á matvælum og lyfjum til barna og í að koma lífi þeirra aftur 

í sem eðlilegast horf.

UNICEF á Íslandi stóð fyrir neyðarsöfnun til hjálpar- og 

uppbyggingarstarfs á Gaza og námu framlög frá almenn-

ingi um 1,6 milljónum. 

Jólasala UNICEF
Hefð hefur skapast fyrir því að UNICEF á Íslandi selji jóla-

kort, gjafavöru og leikföng í aðdraganda jóla. Aðdráttarafl 

varningsins frá UNICEF felst ekki aðeins í hinu góða starfi 

sem styrkt er með kaupunum heldur er hann einnig ein-

staklega vandaður og fallegur.

Eins og undanfarin ár var sett upp sérstök jólaverslun 

í skrifstofuhúsnæði UNICEF að Laugavegi 42. Einnig var 

hægt að nálgast leikföng og jólakort í völdum verslunum 

Hagkaups og jólakort í verslunum Pennans, The Pier og 

ýmsum bókaverslunum. Umsjón og geymslu á birgðum 

veitir Smskip endurgjaldslaust. Alls seldust kort og gjafa-

vörur fyrir tæpar 9,6 milljónir á árinu 2009 sem er um 20% 

hækkun frá árinu áður.

Fjöldi heimsforeldra
eftir skráningarleiðum árið 2009

Götukynning

Dagur rauða nefsins
Sjónvarpsauglýsingar

Netauglýsingar
Annað (net o.fl.)

Götukynning

1937252125

858

187

©UNICEF / Ramoneda
©UNICEF / UNICEF Ísland

Söfnun vegna Austur-Kongó
Haustið 2009 stóðu UNICEF á Íslandi og V-dagssamtök-

in fyrir tveggja vikna vitundar- og söfnunarátaki í þágu 

þolenda kynferðisofbeldis í Austur-Kongó. Skipulagðar 

nauðganir og annað kerfisbundið kynferðisofbeldi hefur 

einkennt átök í Austur-Kongó síðastliðinn áratug og eru 

aðfarirnar svo skelfilegar að Eve Ensler, upphafskona V-

dagsins, hefur sagt að ekkert sé eins hræðilegt, skelfilegt 

og yfirþyrmandi og hroðaverkin þar í landi.

Í tengslum við átakið stóðu samtökin m.a. fyrir opnum 

hádegisfundi. Meðal þeirra sem tóku til máls voru Páll 

Ásgeir Davíðsson, sem starfað hefur sem friðargæsluliði 

í Austur-Kongó, auk þess sem Tasha Gill, sérfræðingur 

UNICEF í barnavernd í Austur-Kongó, sagði frá ástandinu 

og starfi UNICEF í gegnum fjarfundarbúnað.

Ofbeldi í Austur-Kongó
Árið 1998 hófust vopnuð átök í Austur-Kongó sem talin 

eru hafa kostað um fimm milljónir manna lífið á þeim 

fimm árum sem þau stóðu. Allt frá upphafi átakanna hef-

ur kynferðisofbeldi gegn konum og stúlkubörnum verið 

beitt í hernaðarlegum tilgangi; konum og stúlkum hefur 

verið skipulega nauðgað til að niðurlægja þær og sundra 

fjölskyldum og samfélögum. UNICEF áætlar að þolendur 

nauðgana séu mörg hundruð þúsund og að þar af sé 

yfir helmingurinn börn. Þó stríðinu hafi formlega lokið 

árið 2003 eru nauðganir og ofbeldi enn daglegt brauð og 

stúlkur og konur eru hvergi óhultar fyrir ógn ofbeldis.

Mörgum þolendum er hafnað af fjölskyldum sínum og 

eiga ekki í nein hús að venda. Auk hinna sálrænu afleið-

inga á þolendur ofbeldisins fá margar konur og stúlkur 

alvarleg sár og skurði á kynfæri, áverka á spöng og aðra 

líkamlega áverka, auk þess sem þær verða þungaðar 

gegn vilja sínum og smitast af kynsjúkdómum, þar á 

meðal HIV.

Frá júlí 2003 hefur UNICEF í Austur-Kongó ýtt fjöl-

mörgum verkefnum úr vör sem miða að því að upp-

ræta viðhorf sem stuðla að kynferðisofbeldi, þrýsta á 

stjórnvöld að grípa til árangursríkra aðgerða og lina 

þjáningar barnungra þolenda á þeim svæðum þar sem 

ástandið er alvarlegast. Í hverjum mánuði fá þúsundir 

þolenda kynferðisofbeldis stuðning (læknis-, sálfræði- og 

félagslega aðstoð) fyrir tilstuðlan verkefna á vegum eða 

styrktum af UNICEF.

Árið 2007 tóku hin alþjóðlegu V-dagssamtök og UNI-

CEF, í samvinnu við konur í Austur-Kongó, höndum 

saman til að vekja athygli á stöðu kvenna og stúlkubarna 

í landinu. Tilgangurinn er einnig að afla fjár til verkefna 

UNICEF í þágu þolenda nauðgana í Austur-Kongó.

©UNICEF / Pirozzi ©UNICEF / Íris Björk Reynisdóttir

inn tvisvar á árinu 2009. Alls runnu 2,5 milljónir til UNI-

CEF vegna sölunnar árið 2009 auk þess sem tekjur fyrsta 

verkefnisins, 1,7 milljónir, bókfærast einnig 2009.

Tulipop er nýtt vöruhönnunarfyrirtæki sem gekk til 

samstarfs við UNICEF fyrir jólin 2009. Tulipop stóð þá 

fyrir sölu á jólasúkkulaði í fallega hönnuðum gjafaum-

búðum og var upplag takmarkað. Helmingur af ágóða 

súkkulaðisölunnar rann til UNICEF.

Árið 2008 hófu Pampers og UNICEF umfangsmik-

ið samstarf á alþjóðavísu. Samstarfið felst í því að á 

ákveðnu tímabili á hverju ári rennur andvirði einnar 

bólusetningar gegn stífkrampa til samtakanna af hverri 

seldri pakkningu af Pampers-bleyjum. Á árinu 2009 

söfnuðust 459.395 krónur vegna verkefnisins hérlendis. 

Þar sem verkefnið er alþjóðlegt fer sú fjárhæð hins veg-

ar ekki í gegnum bókhald íslensku landsnefndarinnar.

Önnur framlög
Auk þeirra verkefna sem þegar hafa verið nefnd barst 

UNICEF á Íslandi styrkur úr ýmsum áttum á árinu 2009. 

Meðal annars má nefna að Te & kaffi hóf á árinu að bjóða 

viðskiptavinum sínum að styðja hjálparstarf UNICEF með 

sölu á sérstökum styrktarspjöldum. Þá rann hluti áheita 

í Reykjavíkurmaraþoni Íslandsbanka til UNICEF en fjöl-

margir hlauparar völdu UNICEF sem sitt góðgerðarfélag 

og hvöttu vini og vandamenn til að heita á sig. Framlög 

vegna gjafabréfa og minningarkorta eru einnig meðal 

tekna UNICEF á Íslandi sem og önnur óvænt framlög frá 

einstaklingum og fyrirtækjum. Þá stóðu alþjóðasamtök 

brúðuleikhússfólks (UNIMA) á Íslandi að fjölskylduhátíð 

ásamt UNICEF þegar þrjár brúðuleikhússýningar voru 

sýndar síðasta sunnudag fyrir jól. Aðgangseyrir, sem var 

þó stillt mjög í hóf, rann óskiptur til UNICEF.

Heimsforeldrar halda áfram að fá fréttir af börnum sem 

njóta góðs af stuðningi þeirra. Prentsmiðjan Oddi prentar 

fréttabréf og ársyfirlit heimsforeldra endurgjaldslaust, 

auk ársskýrslu og fleira efnis.

Alls söfnuðust um 9,4 milljónir  frá almenningi og úr 

neyðarsjóði utanríkisráðuneytisins. Rennur söfnunarféð 

m.a. til uppbyggingar á athvarfi fyrir konur og stúlkur sem 

hefur verið nauðgað en eiga þess ekki kost að fara aftur 

til fjölskyldna sinna. Nánar má lesa um kynferðisofbeldi 

í Austur-Kongó og samstarf V-dagsins og UNICEF hér til 

hliðar.

UNICEF-hreyfingin
UNICEF-hreyfingin er fræðslu- og fjáröflunarverkefni sem 

var formlega hleypt af stokkunum vorið 2008. Á liðnu ári 

tóku um fjögur þúsund nemendur í 13 grunnskólum og 

fjórum frístundaheimilum víðsvegar á landinu þátt. Börn-

in fengu fræðslu um aðstæður jafnaldra sinna í fátækari 

ríkjum heims og söfnuðu í kjölfarið áheitum frá sínum 

nánustu gegn því að hlaupa eða stunda aðra hreyfingu 

sem skólarnir og frístundaheimilin skipulögðu. Samtals 

söfnuðust tæpar þrjár milljónir.

UNICEF-hreyfingin hefur smám saman fest sig í sessi 

hérlendis.  Landsnefndin telur afar mikilvægt að börn 

hljóti fræðslu um sameiginleg réttindi allra barna hvar 

í heimi sem þau fæðast en geti um leið brugðist á upp-

byggilegan hátt við þeim réttindabrotum sem svo allt 

of margir jafnaldrar þeirra verða fyrir.

Fyrirtækjasamstarf
Fjöldi íslenskra fyrirtækja lagði íslensku landsnefnd-

inni lið á árinu 2009. Í flestum tilvikum var um að ræða 

styrki í formi ókeypis vöru og þjónustu eða afsláttar, en 

slík velvild greiðir mjög fyrir starfi UNICEF á Íslandi og 

hjálpar við að halda rekstrarkostnaði í lágmarki. Þó eru 

fyrirtæki sem hafa með beinum hætti staðið að fjáröfl-

unarverkefnum í samstarfi við landsnefndina og stutt 

peningalega við alþjóðleg verkefni UNICEF.

Árið 2008 réðust Te & kaffi og UNICEF í fjáröflunar-

verkefni þar sem fjölda fyrirtækja var boðið að kaupa 

gæðakaffi og rann hluti af söluandvirðinu til UNICEF. 

Vegna jákvæðra viðtaka var ákveðið að endurtaka leik-

Réttindi íslenskra barna
UNICEF á Íslandi hefur í gegnum tíðina staðið að fjölda 

verkefna sem miða að því að auka réttindi barna á 

Íslandi og vekja athygli á innihaldi Barnasáttmálans. 

Allt frá því að samtökin hófu starfsemi hérlendis hefur 

bæklingi um Barnasáttmálann verið dreift til allra 11 

ára barna á landinu í samstarfi við Prentsmiðjuna Odda. 

Kennsluvefurinn „Allir eiga rétt“ er aðgengilegur á Netinu 

og er nýttur af kennurum um allt land. Árið 2007 kom út 

rit á vegum UNICEF á Íslandi um Barnasáttmálann, með 

sérstakri áherslu á áhrif hans á íslensk lög. Ritið er ætlað 

til upplýsingar fyrir almenning og aðila sem starfa að 

málefnum barna.

Á síðustu árum hefur UNICEF verið í samstarfi við 

Barnaheill og umboðsmann barna um gerð fræðslu- og 

námsefnis um Barnasáttmálann. Það samstarf bar góðan 

ávöxt árið 2009, en á afmælisdegi Barnasáttmálans þann 

20. nóvember opnaði forsætisráðherra fyrsta hluta náms-

vefjarins www.barnasattmali.is, þar sem börn á fyrsta 

stigi grunnskóla geta unnið gagnvirk verkefni sem fræða 

þau um réttindi sín eins og þau endurspeglast í greinum 

sáttmálans. Mikið af innanlandsstarfi landsnefndarinnar 

á liðnu ári tengdist þessu stórafmæli Barnasáttmálans á 

einn eða annan hátt.

Afmælisvika Barnasáttmálans
Ungmennaráð UNICEF, umboðsmanns barna og 

Barnaheilla tóku höndum saman um að halda upp á 20 ára 

afmæli Barnasáttmálans með verðugum hætti. Ungmennin 

birtu daglega blaðagreinar tengdar Barnasáttmálanum í 

Fréttablaðinu í afmælisvikunni 15. til 20. nóvember ásamt 

því að grípa til ýmissa aðgerða og gjörninga á hverjum 

degi í vikunni.

Fyrsta dag afmælisvikunnar dreifðu ráðin upplýsinga-

bæklingum um Barnasáttmálann til gesta og gangandi í 

Kringlunni til að leggja áherslu á hversu mikilvægt það er 

að kynna efni hans fyrir landi og lýð. Daginn eftir fengu 

allir alþingismenn eintak af sama bæklingi, vafinn í gjafa-

borða með persónulegu korti frá ungmennaráðunum til 

að minna á mikilvægi samningsins. Næsta dag héldu 

ráðin á fund allsherjarnefndar Alþingis og ræddu við 

nefndarfólk um mikilvægi aðkomu barna og ungmenna 

í samfélaginu að málum sem þau varða og var umræð-

an lífleg og fróðleg fyrir báða aðila. Þriðja daginn stóðu 

ungmennaráðin vaktina í Smáralindinni og buðu vegfar-

endum upp á að leggja undirskrift sína og ljósmynd af 

sér í hetjuklæðum við ályktun sem ráðin höfðu samið 

og ætluð var forsætisráðherra. Í ályktuninni lögðu ráðin 

áherslu á mikilvægi þess að stjórnvöld settu réttindi barna 

ávallt í forgang, sérstaklega þegar kemur til niðurskurðar 

í samfélaginu. Jóhanna Sigurðardóttir, forsætisráðherra, 

veitti undirskriftunum, hetjumyndunum og ályktuninni 

viðtöku daginn eftir.

Á afmælisdaginn sjálfan tóku meðlimir ungmennaráð-

anna sjónvarpsviðtal við forsætisráðherra og spurðu 

hana ýmissa spurninga sem brunnu á þeim. Viðtalið var 

sýnt í Kastljósþætti Ríkissjónvarpsins. Gott skipulag, öguð 

vinnubrögð og frjótt samstarf ungmennaráðanna þriggja 

vörpuðu enn betra ljósi á hversu mikill auður býr í börn-

um heimsins og hversu mikilvægt er að þau fái öll að alast 

upp við öryggi og mannvirðingu.

Fréttaritaraþjálfun unga fólksins
Í lok febrúar skrifuðu UNICEF Ísland og Ríkisútvarpið 

undir samstarfsyfirlýsingu sem kvað á um að hvetja 

börn og ungmenni til þátttöku í samfélagsumræðunni 

og skapa vettvang fyrir skoðanir þeirra. Í þeim anda ýtti 

landsnefndin, í samstarfi við RÚV og Morgunblaðið, 

verkefninu Fréttaritaraþjálfun unga fólksins úr vör á 

Heimsdegi barna í fjölmiðlum þann 1. mars, en UNICEF um 

allan heim leggur áherslu á þátttöku barna og ungmenna 

í fjölmiðlum á þeim degi. Börn og ungmenni voru í 

forgrunni á báðum rásum Ríkisútvarpsins alla þá helgi. 

III. Innanlandsstarf

Fréttaritaraþjálfun unga fólksins fór fram í mars og 

apríl í Reykjavík, á Ísafirði og á Egilsstöðum. Um var að 

ræða þriggja daga vinnusmiðju fyrir unga og áhugasama 

„fréttaritara“ úr 8., 9. og 10. bekk þar sem ungmennin 

fengu þjálfun í að koma hugmyndum og skoðunum 

sínum á framfæri í fjölmiðlum. Í vinnusmiðjunni unnu 

fréttaritararnir ungu útvarpspistla og blaðagreinar fyrir 

Ríkisútvarpið og Morgunblaðið, en sex útvarpspistlar 

og sex blaðagreinar eftir 45 þátttakendur voru birtar 

í þessum miðlum. Eftir vinnusmiðjuna töldu hundrað 

prósent þátttakenda hana hafa verið gagnlega.

Útvarpsþáttur ungmenna um 
Barnasáttmálann
Í framhaldi af fréttaritaraþjálfun unga fólksins ákváðu 

UNICEF og Rás 1 að sameinast um gerð útvarpsþátta-

raðar ungmenna um Barnasáttmálann. Tíu ungmenni, 

frá Reykjavík, Ísafirði og Egilsstöðum, sem öll höfðu 

sótt þjálfunina fyrr á árinu, tóku þátt. Þessi kraftmiklu 

ungmenni sömdu efni, fundu til viðmælendur og tóku 

upp tólf útvarpsþætti sem allir fjölluðu um mismunandi 

ákvæði Barnasáttmálans og þau fjölbreyttu málefni sem 

þeim tengjast. Eiga börn og ungmenni rétt á einkalífi? 

Mega börn láta skoðanir sínar í ljós í opinberum málum? 

Hvað er barnahermennska? Eiga börn rétt á að leika sér 

og hvíla sig? Má ráða því hvort maður gengur í skóla? 

Leitað var svara við þessum spurningum og ótal fleiri í 

þessum merkilegu útvarpsþáttum sem voru vikulega á 

dagskrá Rásar 1 um haustið og fram á jól. 

Efnahagsþrengingar á Íslandi
Snemma á árinu 2009, í kjölfar bankahrunsins, vann 

UNICEF á Íslandi samantekt þar sem skoðað var hvort 

og þá hvernig áhrifa efnahagsþrenginganna á Íslandi 

væri farið að gæta á börn. Einnig var skoðað hvernig 

efnahagsþrengingar sem Finnland gekk í gegnum á tíunda 

áratugnum höfðu áhrif á þarlend börn til lengri tíma litið. 

Niðurstöðunum var komið áleiðis til stjórnvalda ásamt 

ábendingum um aðgerðir. Einnig var niðurstöðum deilt 

með stofnunum og samtökum sem vinna að málefnum 

barna.

UNICEF hefur einnig átt fulltrúa í barnahópi 

velferðarvaktar félagsmálaráðuneytisins. Velferðarvaktinni 

er ætlað að fylgjast með félagslegum jafnt sem 

fjárhagslegum afleiðingum bankahrunsins fyrir fjölskyldur 

og einstaklinga í landinu með markvissum hætti og gera 

tillögur um aðgerðir í þágu heimilanna.

Málþing um vinnu barna
Þann 9. maí flutti Stefán Ingi Stefánsson framkvæmdastjóri 

UNICEF á Íslandi erindi á málþingi í Þjóðminjasafni 

Íslands um vinnu barna. Málþingið var haldið á vegum 

Þjóðminjasafnsins og UNICEF á Íslandi, í tengslum við 

sýninguna Þrælkun, þroski, þrá? sem þá stóð yfir í 

safninu. Umrædd sýning fjallaði um börn við vinnu á sjó 

og í landi. Hún vakti upp spurningar um vinnumenningu, 

aðbúnað barna og barnauppeldi á Íslandi á 20. öld. Á 

sýningunni var að finna ljósmyndir af ungum börnum við 

fiskvinnu á árunum 1930-1950.

Ungmennaráð UNICEF á Íslandi
Í 12. grein Barnasáttmálans er kveðið á um að börn 

eigi að hafa áhrif á málefni sem þau varða. UNICEF á 

Íslandi leitast við að fara fram með góðu fordæmi og 

er ungmennaráð starfandi við landsnefndina sem hefur 

tækifæri til að hafa áhrif á stefnu hennar og ákvarðanir, 

ásamt því að framkvæma eigin verkefni. Á árinu lét 

Yousef Ingi Tamimi af formennsku í ráðinu og eru honum 

þökkuð vel unnin störf.

Tekjur á árinu 2009 námu rúmum 254 milljónum en 

kostnaður við fjáröflun, kynningarmál, innanlandsverkefni 

og rekstur skrifstofu nam tæpum 59,8 milljónum. Vegna 

beinna rekstrarframlaga var hins vegar einungis 23% af 

söfnunarfé varið til rekstrar.

Eins og undanfarin ár var framlag heimsforeldra stærsti 

tekjuliður UNICEF á Íslandi. Heildartekjur af verkefninu 

námu rúmri 161 milljón. Af heildarframlögum landsnefnd-

arinnar til hjálparstarfs komu því yfir 64% frá heimsfor-

eldrum.

Ráðstöfun til hjálparstarfs nam rúmlega 240 milljónum. 

Þar af var tæplega 126,7 milljónum varið til reglubundinna 

verkefna UNICEF og nýtast í þeim löndum þar sem þörfin 

er mest, m.a. með tilliti til tíðni ungbarnadauða, fjölda 

barna, læsi og landsframleiðslu á mann.

Tæplega 87,2 milljónir runnu til eflingar menntunar í 

Síerra Leóne. Munar þar mest um 40 milljóna framlag frá 

velgerðasjóðnum Auroru. Er um að ræða annað framlag 

sjóðsins af fimm til menntunar í landinu. Einnig komu til 

framlög frá fjölda fyrirtækja eða svokölluðum UNICEF-

verndurum og lauk þar með verkefni verndara í Síerra 

Leóne. Auk þess var hluta af stuðningi heimsforeldra varið 

til menntaverkefnisins. Útvarpsverkefni í Mósambík hlaut 

einnig 3,5 milljóna styrk frá Auroru velgerðasjóði. Auk 

þess bættist við 2,8 milljóna styrkur frá heimsforeldrum og 

öðrum stuðningsaðilum.

UNICEF á Íslandi stóð fyrir neyðarsöfnun fyrir börn á 

Gaza í byrjun árs 2009 og söfnuðust tæpar 1,6 milljónir frá 

almenningi. Söfnunarátak Barnahjálparinnar og V-dags-

samtakanna fyrir fórnarlömb kynferðisofbeldis í Austur-

Kongó gekk vel og nam styrkur almennings og framlag úr 

neyðarsjóði utanríkisráðuneytisins tæpum 10 milljónum.

Samkvæmt lögum UNICEF á Íslandi er stofnfé stofnunar-

innar ein milljón. Í lok árs 2008, í kjölfar efnahagsþrenginga 

á Íslandi, ákvað stjórn UNICEF á Íslandi að 20 milljónir 

skyldu settar í sérstakan varasjóð og hefur honum ekki 

verið ráðstafað. Óráðstafaðar tekjur í lok árs 2009 námu 

því tæpum 31,7 milljónum. Að stofnfé og varasjóði und-

anskildum verður óráðstöfuðum tekjum ráðstafað til hjálp-

arstarfs UNICEF á árinu 2010.

IV. Fjármál

Framlög til hjálparstarfs 2009 (innifalið óráðstafað fé frá 2008)/
Allocation to development assistance

Reglubundin verkefni
UNICEF / Regular resources
UNICEF 
Síerra Leóne / Sierra Leone
UNICEF 
Austur Kongó / DRC 
Hernumin svæði Palestínu / 
UNICEF OPT

UNICEF 
Mósambík / Mosambique
Rannsókn á mansali á
Norðurlöndum / Innocenti
recearch project on child
trafficking in the Nordic
countries
Rannsókn á mansali á
börnum í Gíneu-Bissá / A
study on child trafficking in
Guinea-Bissau

52%
36%

4%
1%

3%
3% 1%

Ráðstöfun tekna árið 2009/
Allocation of income

Framlög til hjálparstarfs/
Allocation to development assistance
Fjáröflun /
Fundraising cost
Kynningarmál og innanlandsstarf /
Communication and advocacy
Annar rekstur /
Other expenditure

77%

16%

2% 5%


